
Ed. 551. Frumvarp til laga [113. mál]
um skipulag ferðamála.

(Eftir 2. umr. i Ed., 20. mars.)

I. KAFLI
Tilgangur og yfirstjórn.

1. gr.
Tilgangur laga þessara er að stuðla að þróun ferðamála og skipulagningu

ferðaþjónustu fyrir íslenskt og erlent ferðafólk sem mikilvægs þáttar i íslensku
félags- og atvinnulífi, bæði með hliðsjón af þjóðhagslegri hagkvæmni og umhverfis-
vernd.

2. gr.
Samgönguráðuneytið fer með yfirstjórn mála þeirra, sem lög þessi taka til.

II. KAFLI
Um Ferðamálastofnun Íslands.

3. gr.
Ferðamálastofnun íslands fer með stjórn ferðamála undir yfirstjórn samgöngu-

ráðuneytisins.

4. gr.
Stjórn Ferðamálastofnunar íslands skal skipuð fimm mönnum til þriggja ára

senn.
Skulu þeir skipaðir af samgönguráðherra, og skal einn þeirra vera úr hópi

fastra starfsmanna samgönguráðuneytisins, einn skipaður eftir tilnefningu Nátt-
úruverndarráðs og tveir skipaðir eftir tilnefningu Ferðamálaþings. Einn skipar ráð-
herra án tilnefningar.

Varastjórn er skipuð á sama hátt.
Ráðherra skipar formann og varaformann stjórnarinnar.
Ráðherra ákveður þóknun stjórnarinnar og setur henni starfsreglur.

5. gr.
Ráðherra skipar ferðamálastjóra, sem annast daglega stjórn Ferðamálastofnunar

Íslands, samkvæmt þvi sem stjórn stofnunarinnar ákveður.
Ferðamálastjóri skal ekki vera i stjórn Ferðamálastofnunar Islands, en situr

stjórnarfundi með málfrelsi og tillögurétti.

6. gr.
Verkefni Ferðamálastofnunar íslands eru:

I. Skipulagning ferðamála:

1) Áætlanagerð og heildarskipulagning.
2) Markaðskannanir.
3) Landkynningarstarfsemi.
4) Fjárfestingaráætlanir og fjármögnun.
5) Þátttaka í fjölþjóðlegu samstarfi um ferðamál.
6) Samstarf við almennar ferðaskrifstofur og könnun á nýjungum
málum.

ferða-

II. Þjónustustarfsemi:

1) Að efla og styrkja starfsemi ferðamálafélaga og vinna að undirbúningi ár-
legs Ferðamálaþings.

2) Að skipuleggja og sjá um námskeið fyrir leiðsögumenn samkvæmt nánari
ákvæðum í reglugerð, er ráðherra setur.

3) Að veita almennar upplýsingar í sambandi við ferðir innanlands.
4) Að vinna að þvi, að starfrækt sé miðstöð fyrir pantanir á gistihúsnæði
samráði við samtök gistihúsaeigenda.

5) Að vinna að þvi, að starfrækt sé miðstöð fyrir sölu veiðileyfa í ám og
vötnum, í samráði við samtök veiðiréUareigenda og Landssamband stangar-
veiðifélaga.

6) Að veita aðstoð Í sambandi við fjölþjóðaráðstefnur á Íslandi og vinna að
þvi i samráði við flutningafyrirtæki og eigendur gistihúsa, að slíkar ráð-
stefnur séu haldnar.

7) Að vinna að því, að hópferðir fyrir almenning til öræfa landsins verði
samræmdar og skipulagðar.

8) Al') annast skipulagningu orlofsferða og orlofsdvala með sem hagkvæm-
ustum kjörum fyrir orlofsfólk, í samvinnu við starfandi ferðaskrifstofur.
Skal stofnunin í þessu skyni leita samvinnu við stéttasamtök og önnur al-
mannasamtök.

III. Eftirlit og umhverfisvernd:
1) Að stuðla að því, að umhverfi, fornminjar eða önnur náttúru- eða menn-
ingarverðmæti spillist ekki af starfsemi þeirri, sem lög þessi taka til. Skal
stofnunin hafa náið samstarf við náttúruverndarráð og aðra þá aðila, sem
um slík mál fjalla.

2) Að hafa frumkvæði um, að uppfylltar séu nauðsynlegar hreinlætiskröfur,
sér i lagi á stöðum, sem fjölsóttir eru af ferðafólki.

3) Að stuðla að fegrun umhverfis og snyrtilegri umgengni á viðkomu- og dval-
arstöðum ferðafólks.

4) Að kanna, eftir því sem ástæða er til, réttmæti kvartana, sem berast um
það, sem ábótavant kann að þykja í starfi þeirra aðila, sem veita ferðafólki
þjónustu og stuðla að úrbótum á því, sem áfátt kann að reynast.

IV. Sölustarfsemi:
1) Að annast skipulagningu orlofsferða og orlofsdvala með sem hagkvæmust-
um kjörum fyrir orlofsfólk með eigin ferðum eða i samvinnu við starfandi
ferðaskrifstofur. Skal stofnunin í þessu skyni leita samvinnu við stéttasam-
tök og önnur almannasamtök.

2) Að hafa með höndum fyrirgreiðslu innlendra og erlendra ferðamanna, sem
almenn ferðaskrifstofa.

3) Að starfrækja sumarhótel í húsnæði heimavistarskóla, eftir þvi sem um
kann að semjast við forráðaaðila skólanna.

V. Önnur verkefni:
Að inna af hendi annað það, sem stofnuninni er falið með lögum þessum

eða á annan hátt.
7. gr.

Stjórn Ferðamálastofnunar Íslands skal árlega gera fjárhagsáætlun fyrir
næsta ár og senda samgönguráðuneytinu SYO snemma, að fylgt geti fjárlaga-
frumvarpi til Alþingis.

III. KAFLI
Um fer~amálafélög. Ferðamálaþing og Fer~amálaráð.

8. gr.
Ferðamálafélög eru samtök einstaklinga, sveitarfélaga og annarra aðila, sem

hafa það markmið að vinna að bættri aðstöðu fyrir ferðafólk á félagssvæðinu.
Ferðamálafélög skulu leitast við að hafa sem nánasta samvinnu við sveitar-

stjórnir og náttúruverndarnefndir um framkvæmd þeirra mála, sem félögin vinna að.

9. gr.
Ferðamálaþing skal halda eigi síðar en Í septembermánuði ár hvert.
Ráðherra ákveður með reglugerð, að fengnum tillögum frá stjórn Ferðamála-

stofnunar íslands, hvaða aðilar, samtök og stofnanir, er hagsmuna hafa að gæta,
hafa rétt til að senda fulltrúa á Ferðamálaþingið, svo og hverjir hafa rétt til að
sitja þingið án atkvæðisréttar.

Hlutverk Ferðamálaþings er að fjalla um ferðamál og þróun þeirra og gera
tillögur um þau, miðað við heildarstefnu laga þessara.

10. gr.
Ferðamálaþing kýs til eins árs í senn sjö manna Ferðamálaráð og jafnmarga

til vara. Ferðamálaráð kýs formann og varaformann úr hópi aðalmanna i ráðinu.
Hlutverk Ferðamálaráðs skal vera að stuðla að þYÍ, að ályktanir Ferðamála-

þings séu framkvæmdar, ræða ný viðhorf í ferðamálum og bera fram tillögur um
þær aðgerðir, sem það telur nauðsynlegar, vera ríkisstjórn og Ferðamálastofnun
Islands ráðgefandi í ferðamálum og inna af höndum annað það, sem því er sérstak-
lega falið með lögum þessum eða á annan hátt.

11. gr.
Ferðamálaráð boðar til Ferðamálaþings, undirbýr dagskrá þess og leggur fyrir

það skýrslu um störf sín. Formaður ráðsins setur þingið og stýrir þvi, uns þa.ð hefur
kosið fundarstjóra.

IV. KAFLI
Almennar ferðaskrifstofur.

12. gr.
Ferðaskrifstofa merkir i lögum þessum fyrirtæki, sem tekur að sér að veita i

atvinnuskyni, að einhverju eða öllu leyti, eftirgreinda þjónustu fyrir almenning:
a. Upplýsingar, í einhverri mynd, um innlend eða erlend ferðamál.
b. Hvers konar farmiðasölu með skipum, bifreiðum, flugvélum eða járnbrautum.
e. Útvegun herbergja eða húsnæðis til gistingar, langan eða skamman tíma.
d. Skipulagningu og sölu hópferða, innanlands eða erlendis og móttöku erlendra
ferðamanna.
Samgönguráðuneytið sker úr, ef ágreiningur verður um, hvort starfsemi telst

falla undir a.-d.-lið hér að framan, svo og um það, hvort um ferðaskrifstofustarf-
semi sé að ræða i skilningi laga þessara.

13. gr.
Óheimilt er að stunda störf þau, er greind eru í 12. gr., svo og að nota i nafni

eða auglýsingum einstaklinga, félaga eða fyrirtækja orðið ferðaskrifstofa eða hlið-
stæð erlend heiti, nema hafa til þess leyfi samgönguráðuneytisins.

14. gr.
Hver sá, sem vill reka ferðaskrifstofu, skal sækja um leyfi til ráðuneytisins.

Leitað skal umsagnar stjórnar Ferðamálastofnunar fslands og Ferðamálaráðs um
allar slíkar umsóknir.

16. gr.
Skilyrði til að geta öðlast leyfi til reksturs ferðaskrifstofu er, að forstöðumaður

hennar uppfylli eftirtalin skilyrði:

H. Verslunarskólapróf eða hliðstæð menntun eða meiri, að dómi ráðuneytisins.
b. Að minnsta kosti 5 ára starf við almennan ferðaskrifstofurekstur, eða 3 ár sem
forstjóri ferðaskrifstofu. Störfin skulu vera þess eðlis, að þau geti, að dómi
ráðuneytisins, veitt alhliða þekkingu á ferðaskrifstofurekstri.

Ráðuneytið getur ákveðið, að 5 ára störf við farþegaafgreiðslu í millilanda-
ferðum hjá flugfélagi eða skipafélagi teljist jafngilda starfstíma á ferðaskrif-
stofu samkvæmt þessari grein.

e. Fjárræði og forræði á búi sínu.
d. Búseta á Íslandi.

Leyfi má veita félagi eða fyrirtæki, enda sé stjórnin innlend og aðsetur hér á
landi, og skal þá sá maður, sem hefur með höndum daglega stjórn ferðaskrifstofu,
uppfylla skilyrði a.-e.-liða þessarar greinar.

Nú telur ráðuneytið að málavöxtum athuguðum, að ekki sé unnt að reka starf-
semi þá, sem sótt er um leyfi fyrir samkvæmt lögum þessum, á viðunandi hátt, og
skal þá umsókninni synjað.

16. gr.
Leyfi til reksturs ferðaskrifstofu má því aðeins veita, að umsækjandi setji

bankatryggingu, sem eigi sé lægri en 3.0 millj. kr. Ráðuneytið getur ákveðið al-
menna hækkun tryggingarfjárins, svo og sérstaka hækkun hjá einstökum ferða-
skrifstofum, ef rekstur þeirra gefur tilefni til.

Ráðuneytið setur nánari reglur um á hvern hátt trygging samkvæmt 1. mgr.
skal sett, um ávöxtun, viðhald og varðveislu tryggingarfjár, svo og um endurgreiðslu
og brottfall tryggingar, ef starfsemi hættir.

17. gr.
Ekki má greiða af tryggingarfé samkvæmt 16. gr. aðrar kröfur en þær, sem

aðfararhæfur dómur er fenginn fyrir eða viðurkenning skiptaréttar. enda séu kröf-
urnar sprottnar af ferðaskrifstofurekstri tryggingarfjáreiganda.

18. gr.
Ferðaskrifstofur, sem öðlast leyfi til reksturs samkvæmt lögum þessum, skulu

árlega, eigi síðar en 1. maí, senda ráðuneytinu reksturs- og efnahagsreikning undan-
farandi árs, endurskoðaðan af löggiltum endurskoðanda. Skylt skal þeim að veita
ráðuneytinu frekari upplýsingar, ef það æskir.

19. gr.
Ákvæði þessa kafla taka ekki til Ferðamálastofnunar Íslands.
Ráðuneytið setur reglur um, á hvern hátt eigendum og umráðamönnum sam-

göngutækja er heimilt að skipuleggja og selja farseðla í ferðir með slíkum samgöngu-
tækjum, þannig að fæði eða næturgisting fylgi. Binda má slíka heimild tilteknum
skilyrðum um hreinlætisaðstöðu og annan aðbúnað, svo og tryggingarfé.

Ráðuneytið ákveður einnig, hvaða ferðafélög eru undanþegin ákvæðum laga þess-
ara, að þvi er lýtur að ferðum innanlands.

20. gr.
Leyfi til reksturs ferðaskrifstofu fellur niður:

a. Ef leyfishafi verður gjaldþrota eða er sviptur fjárræði.
b. Ef trygging sú, sem sett er samkvæmt 16. gr., rýrnar, fellur niður eða fullnægir
ekki þeim reglum, sem ráðuneytið setur.

c. Ef leyfishafi hættir að hafa búsetu hér á landi.

Ráðuneytið getur afturkallað leyfið fyrirvaralaust, ef það telur sannað, að um
sé að ræða hjá ferðaskrifstofu meiri heildarvanskil en tryggingarfé samkvæmt 16.
gr. nemur eða ef slík vanskil eru fyrirsjáanleg. Einnig getur ráðuneytið afturkallað
leyfið, ef skuldir eru hærri en eignir, að viðbættu tryggingarfé, en að frádregnu
firmavirði, svo og ef ársreikningi ekki er skilað samkv. 18. gr.

Ef félag er leyfishafi eða annar en leyfishafi veitir daglegum rekstri ferðaskrif-
stofunnar forstöðu, fellur leyfið niður, ef forstöðumaður missir einhvers þeirra skil-
yrða, sem leyfishafi verður að uppfylla samkvæmt lögum þessum, eða andast, enda
sé ekki ráðinn nýr forstöðumaður, sem uppfylli skilyrði laga þessara, innan þess
frests, sem ráðuneytið setur.

2'1. gr.
Nú andast leyfishafi, og er þá ekkju hans, ef hún situr í óskiptu búi, heimilt

að halda áfram rekstrinum í eitt ár, enda sé fullnægt hinum almennu skilyrðum
um ábyrgð, og ekki ástæða til afturköllunar leyfis samkvæmt 20. gr.

V. KAFLI
Ferðamálasjóður .

22. gr.
Ferðamálasjóður er eign ríkisins og lýtur stjórn samgönguráðherra.
Ferðamálasjóður er stofnlánasjóður þeirra starfsgreina, sem ferðaþjónusta eink-

um byggist á. Hlutverk sjóðsins er að stuðla að þróun íslenskra ferðamála með
lán- og styrkveitingum.

23. gr.
Fé Ferðamálasjóðs má ráðstafa á eftirgreindan hátt:

1. Sjóðurinn veitir einkaaðilum og opinberum aðilum lán til framkvæmda við
gisti- og veitingastaði gegn fullnægjandi tryggingum.

2. Sjóðnum er heimilt að veita einkaaðilum og opinberum aðilum, gegn fullnægj-
andi tryggingum, lán til annarra þátta ferðamála en i 1. lið greinir, svo fram-
arlega sem með lánveitingunni er stuðlað að þróun íslenzkra ferðamála.

3. Sjóðnum er heimilt að veita Ferðamálastofnun íslands framlag til að koma
upp eða endurbæta hreinlætis- og snyrtiaðstöðu á fjölsóttum ferðamannastöðum,
til umhverfisverndar og til annarra verkefna, sem nauðsynleg eru vegna ferða-
manna, sbr. III. lið 6. gr. þessara laga. Styrkveitingar mega þó aldrei nema
hærri fjárhæð en 10% af árlegum tekjum sjóðsins samkvæmt 24. gr.

24. gr.
Tekjur ferðamálasjóðs eru þessar:

1. Árlegt framlag úr rikissjóði, eigi lægra en 10 millj. kr.
2. Hluti tekna af aðgöngumiðagjaldi að vínveitingahúsum samkvæmt lögum.
3. Tekjur af starfsemi sjóðsins.

25. gr.
Ferðamálasjóði er heimilt, að fengnu samþykki ríkisstjórnarinnar, að taka allt

að 200 milljón króna lán eða jafnvirði þeirrar fjárhæðar i erlendri mynt, ef árlegt
ráðstöfunarfé sjóðsins nægir ekki til, að hann geti á viðunandi hátt gegnt hlut-
verki sinu.

Fjármálaráðherra er heimilt að ábyrgjast slík lán fyrir hönd rfkissjóðs.

26. gr.
Fela skal bankastofnun að annast umsjón Ferðamálasjóðs, vörslu hans, bók-

hald, innheimtu og útborganir.

27. gr.
Umsóknir um lán úr Ferðamálasjóði eða framlag til Ferðamálastofnunar Is-

lands, samkvæmt 23. gr. laga þessara, skulu sendar samgönguráðuneytinu.
Umsóknunum skulu fylgja þær upplýsingar, sem máli skipta og ráðuneytið kann

að óska eftir.
Ráðherra skipar þrjá menn til fjögurra ára í senn til að fjalla um málefni

Ferðamálasjóðs. Skulu þeir gera rökstuddar tillögur um lán og framlög úr sjóðn-
um. Formaður stjórnar Ferðamálastofnunar íslands skal eiga sæti i nefndinni.
Ferðamálaþing tilnefnir einn mann. Hinn þriðja skipar ráðherra án tilnefningar,
og CI' hann formaður nefndarinnar.

Ráðherra ræður útlánum og styrkjum af fé Ferðamálasjóðs.

28. gr.
Til engrar einstakrar framkvæmdar má á sama ári veita hærra lán en sem

nemur % hluta þess fjármagns, sem Ferðamálasjóður getur haft til umráða til
útlána á árinu að lánsfé meðtöldu.

29. gr.
Lán úr Ferðamálasjóði skulu veitt til allt að 15 ára. Lán má veita afborgunar-

laust fyrstu tvö árin.
Ráðherra ákveður vexti og önnur kjör þeirra lána, er sjóðurinn veitir, með

tilliti til þess, að sjóðurinn sé skaðlaus af starfsemi sinni.
Lánin skulu tryggð með veði i fasteign eða á annan jafntryggan hátt og vera

með visitölukjörum, þannig að greiðslur afborgana og vaxta séu bundnar vísítölu
byggingarkostnaðar.

Nú tekur Ferðamálasjóður erlent lán, og skal það þá endurlánað með gengis-
tryggingu, en eigi vera vísítölubundið.

30. gr.
Við afgreiðslu lána skal þess gætt, að lánveiting valdi ekki óheilbrigðrí eða

óeðlílegri samkeppni við fyrirtæki, sem starfandi eru fyrir.

31. gr.
Ferðamálasjóður er undanþeginn öllum sköttum til rikis og sveitarfélaga, svo

og stimpilgjöldum af láns skjölum varðandi eigin lántökur sjóðsins, en ekki útláns-
skjölum.

32. gr.
Reikningar Ferðamálasjóðs skulu endurskoðaðir af rikisendurskoðuninni.

VI. KAFLI
Ýmis ákvæði.

33. gr.
Ráðherra er heimilt að ákveða, að fenginni umsögn stjórnar Ferðamálastofn-

unar Islands og Ferðamálaráðs, að greitt skuli sanngjarnt gjald fyrir þjónustu,
sem veitt er á stöðum i umsjá ríkisins, enda sé fé það, sem þannig safnast, að
frádregnum innheimtukostnaði, eingöngu notað til fegrunar og snyrtingar viðkom-
andi staðar og til að bæta aðstöðu til móttöku innlendra og erlendra ferðamanna,
sem þangað koma. Ákvæði þessi taka þó ekki til þjóðgarða eða annarra svæða á
vegum Náttúruverndarráðs, nema samþykki þess komi til.

34. gr.
Brot gegn lögum þessum varða sektum, allt að 50 000.00 kr., nema þyngri refsing

liggi við samkvæmt öðrum lögum.
Með brot gegn lögunum skal farið að hætti opinberra mála.

35. gr.
Lög þessi öðlast þegar gildi.
Jafnframt falla úr gildi lög um ferðamál, nr. 4 14. febrúar 1969.

Ákvæði til brátsabirgtsa I.
Við gildistöku laga þessara tekur Ferðamálastofnun íslands við öllum eign-

um, réttindum og skyldum Ferðamálaráðs þess, CI' starfaði samkvæmt lögum nr.
4/1969.

Á sama hátt kemur Ferðamálasjóður samkvæmt lögum þessum í stað samnefnds
sjóðs samkvæmt eldri lögum og tekur við eignum hans og skuldbindingum.

Ákvæði til bráðabirgða II.

Ferðamálaráð samkvæmt lögum nr. 4/1969 skal boða til fyrsta Ferðamálaþings
eigi siðar en 30. sept. 1974. Þar til stjórn Ferðamálastofnunar íslands hefur verið
fullskipuð samkvæmt lögum þessum, fer Ferðamálaráð með þau mál, sem undir
Ferðamálastofnun íslands falla samkvæmt lögum þessum.

